
Ааспыт ыйга Үөдэй нэһи-

лиэгэр сылы түмүктүүр дьо-

ро киэһэ үрдүк таһымнаахтык 
ааста. Сыл түмүгүнэн тэрилтэ-

нэн бастыҥ общественник үлэ-

һиттэргэ, бастыҥ түөлбэҕэ, бас-

тыҥ тэрилтэҕэ, общественнай 
түмсүүгэ, студеҥҥа, депутак-

ка, урбаанньыкка анал ааттар 
иҥэрилиннилэр.

 Тэрилтэлэр сэргэх нүөмэр-

дэринэн бу күнү өссө киэргэтэн, 
ситэрэн биэрдилэр. Бу киэһэни 
эдэр кэскиллээх биллэр-көстөр 
ыытааччы Тускун иилээн-
саҕалаан ыытта.

*  *  *

Соторутааҕыта олохтоох би-

блиотека сэбиэдиссэйэ К.Н. Си-

дорова тэрийиитинэн күүстээх 
аҥардарга «Саха диктант – 2016» 
күрэх тэрээһиннээхтик ааста. 
Уопсайа 10-н тахса эр дьон сити-

һиилээхтик кытыннылар.
Аҕа сүбэтэ И.М. Иванов уонна 

олохтоох дьаһалта тэрийиитинэн 
орто оскуолаҕа «Аҕа уонна уол» 
күрэҕэ орто, улахан бөлөх кыла-

астарыгар ыытылынна. Биэс ха-

маанда ситиһиилээхтик кыттан 
түмүккэ 10 кылаас үөрэнээччитэ 
Афанасий аҕатынаан Владимир 
Николаевичтыын эрэллээхтик 
бастаатылар. Орто бөлөххө Эвер-

стовтар дьиэ кэргэн 5 кылаас 
үөрэнээччитэ Петя аҕатынаан 
Николайдыын инники күөҥҥэ 
таҕыстылар. 

*  *  *

Кулун тутар 2 күнүгэр нэ-

һилиэк баһылыга Семен Влади-

мирович Ядреев Америка хол-

боһуктаах штатыгар Аляскаҕа 
Галено куоракка ыҥырыынан 
опыт атастаһар сыаллаах-сорук-

таах көттө. Билиҥҥи туругунан 
кулун тутар 26 күнүгэр диэри 
семинардарга, дискуссияларга, 
экскурцияҕа сылдьар. Үгүс сонун 
кэпсээннээх, саҥа көрүүлэрдээх 
кэлэрин нэһилиэк олохтоохторо 
эрэнэ күүтэллэр. 

*  *  *

Эр дьон сүбэтэ, маны тэҥэ 
«Сарыал» сынньалаҥ кулууп 
үлэһиттэрэ «Уунабын сибэк-

ки дьөрбөтүн» кэрэ аҥардарга 
аналлаах дьоро киэһэни бэлэх 
ууннулар. Бу дьоро киэһэни Са-

ха Республикатын култууратын 
туйгуна Афанасий Татаринов 
иилээн-саҕалаан ыытта.

 Дьоро киэһэҕэ эр дьон иһи-

рэх кэнсиэрин уонна бу күн кэл-

бит кэрэ аҥардарга барыларыгар 
тыыннаах сибэкки дьөрбөтүн бэ-

лэх ууннулар.
 Тус махталбытын дьоро 

киэһэ спонсордарыгар урба-

анньыт Эдгар Валентинович 
Константиновка, Константин 
Константинович Эверстовка ти-

эрдэбит. Эр дьону түмэн истиҥ 
кэнсиэри бэлэхтээбит Валентин 
Прокопьевич Константиновка, 
Владимир Николаевич Габышев-

ка эмиэ барҕа махтал буоллун.
*  *  *

Кулун тутар 4 күнүгэр Саха 
Республикатын Правительство-

тын дьиэтигэр үөрүүлээх тэрээ-

һиҥҥэ кыттыыны ыллыбыт. Ол 
туоһутунан, аҕыс оҕо күн-күбэй 
ийэтэ Нюргуяна Алексеевна 
Иванова «Күн күбэй ийэ» бэ-

лиэ знагы үөрүүлээх, долгуту-

улаах быһыыга-майгыга тутта. 
Наҕарааданы Ил Дархан Е.А. 
Борисов туттарда.  

*  *  * 

Дьахтар сэбиэтэ улуустааҕы 
женсовет дьоро күнүгэр сити-

һиилээхтик кытынна. Ол түмү-

гэр сахалыы таҥас күрэҕэр В.А. 
Данилова бэйэтэ тикпит моделы-

нан бастакы бириистээх миэстэ-

ҕэ тигистэ.
*  *  *

Кулун тутар 12, 13 күннэри-

гэр «Эрчим» эдэр ыччат түмсүү 
(Ильина А.Д.) улуустааҕы ыччат 
«Я - глава» деловой интеллекту-

альнай оонньууга ситиһиилээх-

тик кыттан кэллилэр. Бу күннэр-

гэ ыччат аҕа саастаах көлүөнэҕэ 
хаар түһэриитигэр көмөҕө тахса-

ары хамаанда тэринэн күүстээх-

тик бэлэмнэнэллэр.
*  *  *

«Сарыал» сынньалаҥ киин 
үлэһиттэрэ улуустааҕы фе-

стивальга бэлэмнэнии үлэлэри 
ыыталлар. Ол курдук, «Дьыры-

бына Дьырылыатта» олоҥхоҕо, 
үҥкүүһүт оҕолорго көстүүм 
тигиитигэр нэһилиэк иистэнэр 
дьонун түмэн үлэни ыыталлар. 
Күн аайы тэрээһиннээх репети-

циялар ыытыллаллар. 
*  *  *

«Чуораанчык» оҕо киинин 
үлэһиттэрэ Уус Алдан Лөгөй 
(Кэптэни) нэһилиэгэр үлэлэрин 
уопутун атастаһа, санаа үллэстэ 
баран кэллилэр. Былырыыҥҥы 
сыл түмүгүнэн «Бастыҥ тэрээ-

һиннээх тэрилтэ» үрдүк аатын 
ылбыттара.

 Иллээх-эйэлээх, барыга ба-

ры көхтөөх тэрилтэ сэбиэдиссэй 
Ю.Ю. Черноградская уонна мето-

дист Н.В. Эверстова салайыыты-

нан ситиһиилээх үлэни-хамнаһы 
ыыталлар. 

Е.А. ЭВЕРСТОВА, Үөдэй

Улуус нэһилиэктэригэр

АМЕРИКАҔА УОПУТ 
АТАСТАҺА, АЛТЫҺА

Ааспыт чэппиэргэ улуус баһылыга А.П. Атласов ыыппыт «Аһаҕас 
эфиригэр» ТХУ начальнига Е.Е. Гоголев, КУМИ салайааччыта В.Ю. 
Соловьев кыттыыны ыллылар. Александр Павлович эфир саҕа-

ланыыта былырыын «Саха» НКИК салалтатын кытта Сөбүлэһии 
түһэрсиллэн хас квартал аайы 45 мүн. араас темаларга «Аһаҕас 
эфирдэр», нэдиэлэ ахсын бээтинсэҕэ 6 ч. 15 мүн. улуус сонуннарын 
тиһиктэрин 25 мүн. устата иһитиннэриилэр ыытыллар бэрээдэктэрэ 
олохтоммутун туһунан иһитиннэрдэ. 

Бу сырыыга «Аһаҕас эфир» тыа хаһаайыстыбатын салааты-

гар, чуолаан «босхо гектар» туһунан, анаммыта. Нэһилиэнньэттэн 
эфир иннинэ 14 ыйытыылар киирбиттэрэ, эфир бириэмэтигэр 16 
ыйытыы бэрилиннэ. Бириэмэ кылгаһынан сорох ыйытыыларга хо-

руйдары кыайан биэрбэтилэр, онон улуус «Эҥсиэли» хаһыатыгар 
чугастааҕы нүөмэргэ ити ыйытыылар уонна эфир кэмигэр хоруйдар 
бэчээттэниэхтэрэ.

Телевизионнай сигнал хоту өттүгэр Модуту, соҕуруу 1 Хомус-

тааҕы, өрүс уҥуор 2 Хомустааҕы эрэ хабарынан кытыы нэһилиэк-

тэр, хомойуох иһин, бу эфиргэ кыттыыны ылбатылар. Онон улуус 
хаһыатыгар «Аһаҕас эфири» олоччутун бэчээккэ таһаарар тоҕоос-

тоох буолуоҕа диэн бэлиэтэннэ.
Бэйэ информ.

Субуотаҕа Хатыҥ Арыы нэ-

һилиэгэр «Село — территория 
возможностей» диэн улахан 
тэрээһин буолан ааста. Манна 
160-тан тахса киһи кытынна, 
ис хоһооно — эдэр ыччат нэһи-

лиэккэ бэйэ дьарыгын тэринэн 
үлэлээх, хамнастаах, дьиэлэ-

эх-уоттаах буолууларын тула 
кэпсэтии.

 Тэрээһиҥҥэ тыа хаһаайыс-

тыбатын, предпринимательство 
дьыалаларыгар, профессиональ-

най үөрэҕирии, уопсай үөрэх-

тээһин, ыччат министерствола-

рын, ыччат правительствотын, 
ДьГТХА, Дьокуускайдааҕы тыа 
хаһаайыстыбатын техникумун 
бэрэстэбиитэллэрэ, бааһынай 
хаһаайыстыбалар баһылыкта-

ра, эдэр специалистар кыттыы-

ны ыллылар.
*  *  *

Кулун тутар 12-13 күннэри-

гэр Дьокуускайга аатырбыт ту-

стуук П.Е. Алексеев кэриэһигэр 
хапсаҕайга биирдиилээн уонна 
хамаанданан чемпионакка Нам 
улууһун хамаандата бастакы 
миэстэни ситистэ. Иккискэ Үөһээ 
Бүлүү, үһүскэ Таатта улууста-

рын хамаандалара таҕыстылар. 
Уопсайа 24 хамаанда кыттыы-

ны ылла.
*  *  *

С у н т а а р г а  у о н н а  М э ҥ э 
Хаҥаласка ыытыллыбыт «Хаар 
Айан» автомобилистар күрэхтэ-

ригэр биһиги улууспут хамаан-

дата (сал. Собакин А.И.) бастакы 
миэстэлэргэ таҕыста.

*  *  *

Хаҥаласка ыытыллыбыт ха-

арынан оҥоһуктарга күрэххэ би-

һиги улууспут хамаандата бас-

такы миэстэни ситистэ. 
*  *  *

Соторутааҕыта тыа хаһаа-

йыстыбатын министерствота 
дьиэ кэргэнинэн бааһынай ха-

һаайыстыбаларга граннары 
үллэриитигэр биһиги улуустан 
Н.Г. Новгородова (1 Хомустаах), 
П.Е. Терехов (Модут), П.П. Нов-

городов (Партизан), И.И. Аргунов 
(Таастаах) конкурска кыттаннар 
кыайыылаахтар ахсааннарыгар 
киирдилэр.

Бэйэ информ.

Тыа сиригэр — дохуоттаах үлэни

«АҺАҔАС ЭФИРГЭ» — ТЫА ХАҺААЙЫСТЫБАТА

Үтүө сонуннар тиһиктэрэ

СИТИҺИИЛЭРДЭЭХ 
СЭРГЭХ НЭДИЭЛЭ

БЭҔЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Улуус баһылыгын солбуйа-

аччытын э.т. Е.Е. Гоголев иһитин-

нэрбитинэн ааспыт нэдиэлэҕэ СР 
ТХМ-гэр «Дьиэ кэргэнинэн фер-

мэлэри сайыннарыы» програм-

манан бэриллэр граннары ылыан 
баҕалаахтарга конкурс ыытыл-

лыбыт. Онно биһиги улууспу-

туттан 6 ыал кыттыбытыттан 
түөрдэ кыайан граҥҥа тиксибит. 
Баскыһыанньаҕа Модут нэһи-

лиэгэр мыраан анныгар сааскы 
сынньалаҥы тэрийиигэ аналлаах 
«Модут-парк» аһылынна.

*  *  *

Бу ыйга СР ТХМ-тэ фермер-

скэй хаһаайыстыбалары саҥа 
тэринээччилэргэ граны анааһын 
конкурсун тэрийэн ыытыахтаах. 
Онно биһиги улууспутуттан 87 
киһи кыттар баҕалаах. Субуотаҕа 
СР ТХМ-н тэрийиитинэн Хатыҥ 
Арыы нэһилиэгэр «Тыа сирэ — 
айарга-тутарга, кыаҕы арыйарга, 
сайдарга табыгастаах сир» диэн 
боппуруоска «Төгүрүк остуол» 
буолла. Онно Дьокуускайтан 
университет, т/х техникумун 
студеннара, Граф Биэрэгинээҕи 
профлицей үөрэнээччилэрэ уон-

на улуус нэһилиэктэриттэн ыч-

чаттар, барыта 160-ча киһи кыт-

тыыны ыллылар.
*  *  *

ИДьО начальнигын сол-

буйааччы М.М. Кокарев иһи-

тиннэрбитинэн 11 киһи араас 
бааһырыыны, эчэйиини ылбыт, 
о.и. 3 эчэйии кырбааһынтан; 5 уо-

руу буолбут; 8 административнай 
буруйу оҥоруу таһаарыллыбыт; 
биллибэт киһи гр-ка М. «VISA 
CLASSIC» диэн Россия сберба-

анын каартатыттан 5949 солк. 
устубут.

*  *  *

Роспотребнадзор начальнига 
Е.И. Ильина иһитиннэрбитинэн 
ОРВИ-тан 343 киһи ыалдьы-

быта бэлиэтэммит, ыалдьыы 
таһыма үрдүк. Оскуолаларга 
маассабай тэрээһиннэри ыытыы, 
куруһуоктарга дьарыктааһын 
тохтотуллубут. 3 киһи сэбиргэх-

тэппит, 3 ветряной оспаҕа хап-

тарбыт, 2 киһи туберкулеһунан 
ыалдьыбыта биллибит, 5 киһини 
ыт ытырбыт.

*  *  *

Баһаарынай этэрээт началь-

нига И.В. Колпашников нэди-

элэ устата туох да быһылаан 
тахсыбатаҕын, улууска 3 баһаа-

рынай массыына бэриллиитэ бу 
күннэргэ быһаарыллыахтааҕын, 
массыыналар кэллэхтэринэ Кө-

бөкөн, 2 Хомустаах, Салбаҥ нэ-

һилиэктэригэр ыытар былаанна-

ахтарын туһунан иһитиннэрдэ. 
*  *  *

Субуотаҕа, баскыһыанньаҕа 
«Мин баһылыкпын» диэн ыч-

чаттар дьыалабыай оонньуулара 
буолла. Манна 15 нэһилиэктэн 66 
ыччат кэлэн 6 хамаандаҕа арах-

сан күрэхтэстилэр. Манна Н.М. 
Жирков салайар хамаандата ба-

стаата. Бастаабыттар республи-

катааҕы дьыалабыай оонньууга 
кыттыахтара.

*  *  *

Спорт управлениетын на-

чальнига П.Г. Иванов иһитин-

нэрбитинэн куоракка кулун 
тутар 12-13 күннэригэр Петр 
Алексеев кэриэһигэр хапсаҕай-

га XX республиканскай чемпи-

онат ыытыллыбыт. Онно 24 ха-

маанда кыттыбыт. 1 м. — Нам, 2 
м. — Үөһээ Бүлүү, 3 м. — Таатта 
ылбыттар. 

Бэлиэтэннэ И. ИВАНОВ

Биһиги улууспутугар тугут-

тан да көҥөммөт айылҕа Ийэ хо-

туммут барахсан биэрэр гааһа 
оттук быһыытынан олоххо ки-

ирбитэ балачча кэм буолла. Тоҥ 
маһы кэрдэн киллэрэн оттор 
курдук буолуо дуо, сынньалаҥа, 
итиитэ үчүгэйэ.

Бастакы президеммит М.Е. 
Николаев салайан олордоҕу-

на гааспытын олох да босхо ту-

һанан олорбут кэмнээх этибит. 
Онтон В.А. Штыров ананан үлэ-

лээбит кэмиттэн төлөөн туһана 
олоробут. Билиҥҥи туох аат-

таах сыаната үрдүү турар, пен-

сия, хамнас үрдээбит кэмигэр 
тиийиммэт-түгэммэт ыал ахса-

ана сыл аайы үксүү турар. Ол 
түмүгэр араас өҥөнү төлүүргэ, 
аска-таҥаска улахан уустукта-

ры үөскэттэ. Ол биллэн турар 
ыал иэскэ-күүскэ баайыллыы-

тыгар күһэйэр, ол эмиэ тэрилтэ 

ороскуотун кыайан сабыммат 
буолуутугар тиэрдэн, иэскэ ый-

аналлара тахсар. Дэлэҕэ сорох 
тэрилтэлэр эстиигэ тиийиэхтэ-

рэ дуо? Онон биһиги өҥөнү оҥо-

рор тэрилтэлэргэ өҥө иһин төһө 
кэмиттэн кэмигэр төлүүбүт да, 
соччонон барыбытыгар үчүгэй.

Бастаан утаа гааска счетчик 
диэн туруоруллубат этэ. Онтон 
сыыйа ыалларга гааһы ааҕар 
счетчик туруортаабыттара, 
счетчига суох ыаллар ыйыллы-

быт биир тарибынан төлүүллэр. 
Билигин истэр тухары ыал ийэ-

лэрэ биһиги счетчик туруоруох-

тарыттан уруккутааҕар быдан 
элбэҕи төлүүр буоллубут, сайын 
куйаас кэмҥэ эрэ кыраны тө-

лүүбүт, ардах, тыал буоллаҕы-

на дьиэбит сөрүүдүйэр, сииги-

рэр буолан син биир холбонобут 

дэһэллэр.
Санаан да көрдөххө, ууну, 

уоту син кэмчилиэххэ сөп, он-

тон гааһы кэмчилээн тоҥо-тоҥо 
олоруоҥ дуо? Дьиэ лаппа сылый-

ыар дылы холбуур буоллаҕыҥ 
дии. Чэ, холобура, атыы да буол-

лун, өҥө да буоллун, сыаната хо-

бул соҕус буоллаҕына, үп-харчы 
эргиирэ түргэтиир уонна үксүүр.

Бу суруйуубун үгүс киһи 
санаатыгар олоҕуран суруйдум. 
Онон гаас счетчигын холбооһуну 
күүс өттүнэн күһэйбэккэ баар 
балаһыанньаҕа олоҕуран кы-

ра-хара дьон туһугар маныа-

ха сыһыаннаах салалталарбыт 
сүбэлэрин сүүмэрдээн, санаа-

ларын сыымайдаан тугу эмэ то-

булуохтара дуо диэн эрэйээччи, 
эрэнээччи элбэх. 

З.И. ЕГОРОВА

САЛАЛТАЛАРБЫТ—
ЭРЭЛБИТ ЭҺИЭХЭ

Саҥарбат 
буолуохха сатаммат

Нам улууЇун олохтоохтору-

гар, бэйэбит быыбардаабыт аіа 
баЇылыктарбыт уонна дьоку-

тааттарбыт  дальневосточнай 
гектар дьайыытыттан  биЇиги 
сирбитин - дойдубутун хайдах 
көмүскүүллэрин туЇунан кыл-

гастык  билиЇиннэрэбит.

Саха Республикатын общес-

твеннай палатата уонна быы-

бардааччыларын түмсүүтэ об-

щественнай хонтуруол соку-

онугар олоҕуран бу боппуру-

оска үлэ хаамыытын дьоҥҥо 
билиһиннэрэллэрин туһунан 
этиибитигэр Нам улууһун ба-

һылыга Атласов А.П. уонна 
улуус депутаттарын советын 
бэрэссэдээтэлэ Попов И.Р. ку-

лун тутар ый 4 күнүгэр маннык 
ис хоһоонноох суругунан эппиэт 
биэрдилэр.

Нам улууһугар барыта 11801 
ситэ докумуоннамматах сир уча-

астага баарыттан олунньу ый 
25 күнүнээҕи туругунан, када-

стровай инженердэринэн 2291 
сайабылыанньа хомуллубут, 
онтон кадастровай учуокка 270 
учаастак туруоруллубут диэн. 
Төһө учаастак государственнай 
регистрацияны барбытын эппэ-

тэхтэр. 
Нам улууһа дальневосточ-

най гектары түҥэтиигэ пилотнай 
проекка сылдьарын быһыыты-

нан, сир докумуонун оҥоруу-

га өҥө төлөбүрүн кыччатар бэ-

лэмнэнии үлэтин ыыппыттар, 
ол курдук, Хатыҥ Арыы уонна 
Фрунзе нэһилиэктэрэ  софи-

нансирование көрөннөр, када-

стровай инженердэри кытта 
дуогабардары түһэрсибиттэр, 
онон Нам улууһугар ортотунан 
биир учаастак сирин докумуон-

нуур өҥө сыаната 3000 солкуобай 
буолбут. 

Маны таһынан, нэһилиэктэр-

гэ муниципальнай автономнай 
учреждениелар диэннэри тэрий-

эннэр, кинилэргэ сири бастайа-

аннай туһаныыга биэриэхтэрин 
сөп үһү, ол гынан баран төһө 
маннык тэрилтэ тэриллибитин, 
кинилэргэ төһө гаа сир, ханнык 
сыалга, хас сылга, бастайааннай 
туһаныыга бэриллибитин суруй-

батахтар.
Көрөргүт курдук, 11801 уча-

астактан  270 учаастак кадастро-

вай учуокка туруоруллубут, ол 
аата барыта оҥоһуллуохтаах 
үлэттэн 2 % арыый чорбох эрэ ту-

олбут, онтон төһөтө госрегистра-

цияны ааһан дьоҥҥо сибидиэтэ-

листибэ бэриллибитэ биллибэт.
Убаастабыллаах ааҕаач-

чылар, биһиги Наммыт си-

рин -дойдутун, көмүскүүргэ 
баһылыктарбыт үлэлэрэ төһө 
көдьүүстээҕин мантан бэйэҕит 
сыаналаан көрүҥ.

Оттон Сир ийэ, Аҕа дойду 
олохтоох дьоҥҥо туох суолта-

лааҕын, суорума суолламмыт, 
индиэйэстэр дьылҕалара, Аме-

рика уонна Канада диэн ааттанар 
саҥа судаарыстыбалар хайдах 
үөскээбиттэрин  историялара 
чаҕылхайдык көрдөрөллөр.

Ол курдук, Америка диэн 
ааттанар судаарыстыба терри-

ториятыгар, бастакы европи-

эйэстэр тиийиилэригэр, 105 000 
000 кэриҥэ ахсааннаах, биһиэхэ 

майгынныыр индиэйэстэр араас 
биистэрэ - уустара тарҕанан 
олорбуттар, олортон күн бүгүн 
баара суоҕа аҕыйах ахсааннаах 
киһи тыыннаах ордон резерва-

цияларга хаайыллан олороллор.
Ити үлүгэр элбэх киһилээх 

индиэйэстэри сири босхо ылы-

ан баҕалаах европиэйэстэр кэ-

лэннэр, бэйэ бэйэлэрин утарыта 
туруоран, араастаан албыннаан 
сэриилэһиннэрэн, соруйан ыа-

рыыны тарҕатан, имири эһэннэр, 
кинилэр сирдэрин - дойдуларын 
былдьаан, Америка уонна Кана-

да диэн ааттанар саҥа судаары-

стыбалары, нациялары хайдах 
олохтообуттарын, бэйэлэрин 
суруйааччыларын уонна истори-

ктарын үлэлэрэ туоһулууллар. 
Сир сүрүн баай, ол иһин но-

руоттары эһэргэ тиэрдэр, бэйэ-

ҕит да суоттаан көрүҥ. Намҥа 
биир уһаайба, ортотунан 25 суо-

тайдаах сир, сыаната 500 000 сол-

куобай, ол аата 1 гаа сир 2 000 000 
солкуобай буолан тахсар, оттон 
куоракка 10 суотайдаах даача 
сирин сыаната 500 000 солкуобай, 
ол аата 1 гаа  5 000 000 солкуобай 
буолан тахсар.

Мантан, куорат ыала орто-

тунан 4 гектар иэннээх даача 
сирин Намтан босхо ыллаҕына, 
бу даача сыаната төһө мөлүйүөн 
солкуобай буолуон сөбүй, бэйэ-

ҕит суоттааҥ. Бу үлүгэр сыана-

лаах сири, босхо биэрэллэриттэн, 
куорат олохтоохторо аккааста-

налларыгар, ырыынак кэмигэр 
ыарахан буолуо, дии саныыбын.

Ордук чуолаан куораттан 
чугас, Лена, Алдан уонна Амма 
өрүстэр биэрэктэринэн тайаан 
сытар, сиринэн, уунан сылдьар-

га суоллаах иистээх, үтүө кэрэ 
айылҕалаах улуустар, нэһилиэк-

тэр сирдэрэ, былдьаһык буо-

луохтара диэн сабаҕалыыбын.
Оттон киһи барахсан, соку-

оннайдык бэйэтин бас билии-

тигэр ылбыт баайын - дуолун, 
сирин - уотун көмүскүүргэ тугу 
оҥоруон сөбүн бэйэҕит билэҕит. 
Олохтоохтор буоллаҕына өбүгэ 
саҕаттан биһиги сирбит диэхтэ-

рэ. Оччотугар, сирбит дойдубут, 
биирдиилээн дьоҥҥо түҥэтиллэн 
хааллаҕына, ааттаах айдаан, 
мөкү мөккүөр, иэдээн иирсээн 
төрүөтэ буолуон сөп.

Ол аайы дальневосточнай 
гектар сокуонун утарааччылар 
быһыытынан, олохтоохтор бу-

руйданан, эппиэккэ тардыллы-

ахтарын сөп дии саныыбын.
Түмүгэр олохтоох төрүт 

омуктары, ол иһигэр сахалары 

эмиэ, эмиэрикэ индиэйэстэрин 
курдук, сирэ дойдута суох ха-

алларар сокуон дии саныыбын. 
Саатар бүгүн салайан олорор 

Баһылыктарбыт, дьокутааттар-

быт ыыта сылдьар үлэлэриттэн 
көрдөххө, сирбитин түҥэтэр со-

куон туох да хаарчаҕа суох үлэ-

лиирин оҥоро  түстүү сылдьал-

лар диэн санааҕа кэлэбин.

Тоіо диэтэргит маннык:
Россия Конституцията, фе-

деральнай сокуоннар, олохтоох 
бэйэни салайыныы территория-

тын сирин, нэһилиэк олохтоох-

торугар уопсай туһаныыларыгар 
ылар бырааптарын мэктиэли-

иллэр, ону баһылыктарбыт тоҕо 
эрэ туһанартан аккаастаналлар. 
Холобура, суруктарыгар, муни-

ципальнай автономнай учреж-

дениелар диэн ааттанар неком-

мерческай тэрилтэлэри тэрийэн 
онно сири биэриэхпит диэбиттэр, 
ол аата сокуоннар нэһилиэк си-

рин, барытын  олохтоохтор ту-

һаналларын бопсубатын билэл-

лэр эбит.
Оччотугар, баһылыктарбыт 

уонна дьокутааттарбыт нэһи-

лиэк территориятын сирин ба-

рытын олохтоохторго тоҕо би-

эрбэккитий диэн боппуруос үөс-

күүр. Гаа сири босхо биэрэр со-

куон үлэлээн бардаҕына, сотору 
соҕус сиртэн сылтаан айдаан, 
мөккүөр уонна иирсээн  олохсуй-

аннар олохпутун огдолутан бар-

дахтарына, ол содула эһигини да 
таарыйыан сөп дии саныыбын. 

Мин санаабар, олохтоохтор 
нэһилиэктэрин сириттэн би-

ирдии гааны ылан баран, хаал-

бытын барытын атын дьоҥ-

ҥо түҥэтэллэрин сөбүлээбэт 
буолуохтаахтар, гектар сир 
мөлүйүөнүнэн сыаналааҕын би-

лэн олорон сирдэриттэн тоҕо ак-

каастаныахтарай. 
О н о н ,  с и р т э н  с ы л т а а н  

үөскээри турар социальнай кон-

фликтары таһаарбат сыаллаах, 
олохтоох дьоҥҥут, оҕолоргут, 
сиэннэргит туһугар, хаалбыт 
кылгас кэмҥэ хамсаммахтаан 
хаалыҥ, нэһилиэктэр сирдэрин 
барытын дьоҥҥутугар тиксэрэр, 
нэһилиэк территориятын бүтүн-

нүүтүн кытардар, сири көмүс-

күүр үлэни күүһүрдүҥ.
Норуот былааһын туһаныҥ, 

быыбардааччыларгытын истиҥ, 
хас нэһилиэк аайы дьоҥҥутун 
түмэн, санааларын истэн сүбэ-

лэһэн,  референдумнары, мун-

ньахтары тэрийэн ыытыҥ,  оччо-

ҕуна эрэ сирбитин, дойдубутун, 
дьоммутун көмүскүүр үлэни 
оҥоруоххутун сөп. 

Билсэр, сүбэлэтэр телефон-

наргыт: 8 (914) 229 58 41;  8 (999) 
245 06 00.

С.И. ТОСКИН,
Саха Республикатын 
быыбардааччыларын 

түмсүүтүн бэрэссэдээтэлэ, 
Общественнай палата

чилиэнэ

«Босхо гектар» 
тула кэпсэтии

СИРБИТИН ХАЙДАХ 
КӨМЎСКЎӨХХЭ?

Улуус баһылыгын колонката

ААСПЫТ НЭДИЭЛЭҔЭ
Ааіааччы, дорообо!

Ааспыт чэппиэргэ иккис төгүлүн «Аһаҕас 
эфир» нөҥүө нэһилиэнньэттэн ыйытыылар-

га хоруйдаатыбыт. Бастакы сырыыга олох-
дьаһах бары салааларын хабан ыйытыылар, 
хоруйдар темалара киэҥ этэ. Бу сырыыга чоп-

чу тыа хаһаайыстыбатын сайдыытыгар ту-

һаайыллыбыт темаҕа 30-ча ыйытыы киирдэ. 
Ыйытыылар сүрүн ис хоһоонноро уһаайбалар 
докумуоннарын оҥоруу, сири ылыы-бэрсии 
өттүгэр буолла, ити өйдөнөр, ыам ыйыт-

тан «дальневосточнай гектар» үллэриитэ-
үллэстиитэ саҕаланыахтаах. 

Сорох өттө нэһилиэк таһымыгар бэйэ-

тин кэмигэр быһаарыллыахтаах боппуруо-

стар хастыы эмит сыл соһуллан-сыһыллан улуус дьаһалтатынан 
быһаарыллыахтааҕын курдук буолан тахсар. Дьиҥ иһигэр, нэһилиэк 
дьаһалталарын боломуочуйаларынан миэстэтигэр тута көрүллэн 
өйөнүллүөхтээх, биитэр аккаастаныллыахтаах. Сорох өттүгэр са-

йабылыанньа биэрэр дьоҥҥо (чуолаан дьиэ туттарга уһаайбаны 
көрдүүр ис хоһоонноох) олохтоммут болдьоххо хоруй биэрбэккэ 
хастыы эмит сыл быһаарбакка олордохторуна сөпсөспөт, тыл тыл-

га киирсибэт буолуу үөскээн тахсар. Маннык түгэҥҥэ сир суоҕу-

нан, биитэр саҥа микрооройуоннарга уһаайбаны үллэрии хойут 
быһаарылларынан дьоҥҥо дьэҥкэ хоруй бэриллиэхтээх. 

Билигин улуус киинигэр, улахан да нэһилиэктэргэ дьиэ тут-

тарга уһаайба сирэ бүтэн сүүһүнэн сайабылыанньалар хамнаабак-

ка сыталлар, аны элбэх оҕолордоох дьиэ кэргэҥҥэ босхо уһаайба 
бэриллиэхтээҕин эбэн кэбистэххэ мөккүөр, айдаан үөскүүр төрүөтэ 
манна түмүллэр. Онон нэһилиэктэр дьаһалталара генеральнай была-

аннарын өссө төгүл көрөн, хайдах быһыылаах маннык сайабылыан-

ньалар быһаарыллалларыгар үлэни ыытыахтаахтар. Ону өр кэмҥэ 
сукуна анныгар сытыардахха кыһалҕа бэйэтэ бэйэтинэн сытан эрэн 
быһаарыллыбатын өйдүөххэ наада.

Александр АТЛАСОВ

2016 сыл Нам улууһугар бил-

лиилээх государственнай уон-

на политическай деятель И.Е. 
Винокуров сылынан биллэрил-

либитэ. Кини олоҕо уонна үлэтэ 
гражданскай сэрии тыйыс дьыл-

ларыгар, саҥа олоҕу тутуу уус-

тук кэмигэр, аан дойдуга саамай 
алдьатыылаах Аҕа дойду Улуу 
сэриитин сылларыгар ааспыта. 
Сэрии кэмигэр уонна кэнниттэн 
саха норуотун аччыктааһынтан 
сиэттэрэн өлүүттэн-сүтүүттэн 
быыһаабыт, саха интеллигенци-

ятын чулуу бэрэстэбиитэллэрин 
национализмҥа буруйдааһынтан 
араҥаччылаабыт саха саары-

на Илья Егорович Винокуров 
буолар. Онон кини 120 сыллаах 
үбүлүөйэ киэҥник уонна дьоһун-

нук бэлиэтэнэригэр бука бары 
кыттыыны ыларбыт сиэрдээх 
буолуоҕа. 

Республикаҕа уонна улууска 
бу үбүлүөйү тэрийэр комисси-

ялар олохтононнор былааннаах 
үлэ ыытыллар, онно республика 
уонна улуус бюджетыттан сөп-

төөх үп көрүлүннэ. Улуус кии-

нигэр Илья Егоровичка аналла-

ах сквер оҥоһуллар, Аппааныга 
культура киинэ тутуллуохтаах, 
уулуссалар өрөмүөннэниэхтэрэ, 
о.д.а. үптэн тутулуктаах улахан 
бырайыактарга үлэ барар. 

Ол эрэн сайын И.Е. Вино-

куровка аналлаах улуус ыһыа-

ҕын тэрийэн ыытарга, атын да-

ҕаны мероприятиеларга аҕы-

йаҕа суох үп-харчы ирдэнэрэ 
саарбаҕа суох. Маны барытын 
бюджет үбүнэн саппаккын, ол 
иһин урукку үтүө үгэстэргэ оло-

ҕуран нэһилиэктэринэн, тэрил-

тэлэринэн, учреждениеларынан, 
биирдиилээн дьонунан манна 
кыттыстахпытына улуу киһи-

битигэр аналлаах тэрээһиннэр 
үрдүк таһымҥа ыытыллалла-

рын хааччыйыахпыт. Онон бу 
күннэртэн саҕалаан анал фонда-

ҕа И.Е. Винокуров төрөөбүтэ 120 
сылын тэрээһиннээхтик ыытарга 
ким төһө кыахтааҕынан уонна 
баҕалааҕынан үп хомуллар. 

Күндү дьоммут-сэргэбит! 
Бука бары түмүстэхпитинэ бө-

дөҥ тэрээһиннэри кыайа-хото 
тутарбытын VI спортивнай Оон-

ньуулар, Улуу Кыайыы 70 сыла 
үрдүк таһымҥа ыытыллыбыт-

тара туоһулуур. Онон «Норуот 
күүһэ — көмүөл күүһэ!» диэни 
өйбүтүгэр-санаабытыгар өс-

сө төгүл ылынан чулуу киһи-

бит И.Е. Винокуров 120 сыллаах 
үбүлүөйүн үрдүк тэрээһиннээх-

тик, чаҕылхайдык ыытыаҕыҥ, 
хас биирдиигит манна тус кыла-

атын киллэрэригэр ыҥырабыт!
А.П. АТЛАСОВ,

«Нам улууһа» МТ баһылыга
Ю.И. СЛЕПЦОВ,

«Хатыҥ Арыы нэһилиэгэ» МТ 
баһылыга

РЕКВИЗИТЫ:
Получатель: Общественный фонд ветеранов Намского 

улуса
ИНН 1417004377
КПП 141701001
БИК 049805609
К/с 30101810400000000609
Р/с 40703810476190000021
ЯО № 8603 ПАО «Сбербанк» России г. Якутск
Назначение платежа: Добровольное пожертвование для 

проведения организационных мероприятий, посвященных 
120-летию И.Е. Винокурова, удержанное от зарплаты за ___
(месяц) согласно личным заявлениям работников.

И.Е. Винокуров төрөөбүтэ 120 сылыгар

УЛУУСПУТ 
ЫТЫКТАБЫЛЛААХ 
ОЛОХТООХТОРО!

Олунньу 23-26 күннэригэр Уус 
Алдан улууһун Түүлээх нэһилиэ-

гин баһылыгын бирииһигэр оскуо-

ла оҕолоругар республикатааҕы 
аһаҕас күрэх ыытылынна. Күрэххэ 
республика 7 улууһуттан уонна 
Дьокуускай куораттан уопсайа 113 
оҕо, ол иһигэр Нам улууһуттан 10 
оҕо кытынна.

Биһиги улуустан ыйааһынна-

рынан бастаатылар уонна бирии-

стээх миэстэҕэ  тигистилэр: 2004-05 
сс. төрүөх оҕолорго 32 кг Данилов 
Марат — III м. (Үөдэй); 2002-03 сс. 
34 кг Дмитриев Иван — I м. (Хама-

ҕатта), 36 кг Габышев Ньургун — I 
м. (Үөдэй), 44 кг Петров Дьулустан 
— I м. (Үөдэй), 48 кг Колтовской Ал-

маз — II м. (Үөдэй); 2000-01 сс. 46 кг 
Черноградскай Гена — I м. (Хама-

ҕатта), 46 кг Винокуров Антон — 
III м. (Үөдэй),  52 кг Федоров Антон 
— III м. (Хамаҕатта), 56 кг Данилов 
Айтал — II м. (Үөдэй).

*  *  *

Олунньу 27 күнүгэр Бөтүҥ ос-

куолатыгар Нам улууһун оскуола-

ларын икки ардынааҕы комплек-

снай спартакиадаларын чэрчитинэн 
дартска күрэхтэһии буолан ааста. 
Профсоюз председателэ А.Г. Шара-

пов иилээн-саҕалаан ыытта. 17 оску-

олаттан 70-тан тахса күрэхтэһээччи 
кытынна. «Большой раунд» диэн 
оонньуунан күрэхтэстилэр. Кыла-

абынай судьуйанан Е.К. Бурнашев, 
арбитр судьуйатынан Е.М. Софро-

нов, Т.Е. Михайлова, С.С. Иванов, 
М.В. Осипов үлэлээтилэр.

К ү р э х т э һ и и  т ү м ү г ү н э н  1 
бөлөххө: I м. – Нам 1 №-дээх оску-

олата (1009 очко), II м. – Үөдэй оску-

олата (896), III м. – Хатыҥ Арыы 
оскуолата (730); 2 бөлөххө: I м. – 
Бөтүҥ оскуолата, II м. – Нам на-

чальнай оскуолата, III м. – Модут 
оскуолата; 3 бөлөххө: I м. – Затон 
оскуолата, II м. – Искра оскуолата, 
III м. – Нам оскуола-саада. Маны 
таһынан «501» диэн оонньууга аб-

солютнай чемпионат ыытылынна. 
Эр дьон ортолоругар: I м. - С.С. Ива-

нов (кырата), II м. - И.В. Захаров, III 
м. - Д.С. Данилов; дьахталларга: I 
м. - Е.В. Никитина (Нам), II м. - О.В. 
Сивцева (Бөтүҥ), III м. - М.В. Сивце-

ва (Бөтүҥ). Саҥа саҕалаан эрэр оон-

ньооччуларга: I м. - Афанасьев Егор 
(Бөтүҥ), II м. - Черкашин Семен 
(Нам 1 №-дээх оскуолата), III м. - 
Бандеров Владислав (Бөтүҥ). Дартс 
күрэхтэһии биһиги улууспутугар 
саҥа сайдан эрэр көрүҥ диэтэххэ, 
олус тэрээһиннээхтик ыытылынна.

*  *  *

Олунньу 28 күнүгэр ДЮСШ-ҕа 
комплекснай спартакиада чэрчи-

тинэн 1999-2000 с.т. уолаттарга мас 
тардыһыытыгар күрэхтэһии буолан 
ааста. Улуус нэһилиэктэрин 9 оску-

олатыттан, ону таһынан Нам техни-

кумуттан 50 оҕо кытынна. Хатырык, 
Үөдэй курдук улахан оскуолалаах 
нэһилиэктэртэн оҕолор кэлбэти-

лэр. Ол кэриэтин, ким хайа иннинэ, 
Салбаҥ  курдук ыраах сиртэн ман-

дакка бааллара. Күрэхтэһиигэ сы-

тыы киирсиилэри II Хомустаах уо-

латтара көрдөрдүлэр, түмүктэрэ да 
оннук буолла: 4 оҕоттон 2 чемпион, 
1 иккис миэстэ. Нам техникумугар 
уонна Хатыҥ Арыы хамаандатыгар 
үчүгэй уолаттар бааллара күрэх-

тэһиини киэргэттэ. Инньэ гынан бу 
күрэхтэһии түмүгүнэн мас тарды-

һыытыгар улуус комплекснай спар-

такиадатын уопсай түмүгэ таҕыста. 
1 бөлөххө: I м. – Ленскэй нэһилиэк, 
II м. – Хатыҥ Арыы, III м. – I Хо-

мустаах; 2 бөлөххө: I м. – Намнаа-

ҕы техникум, II м. – II Хомустаах, 
III м. – Бөтүҥ.

*  *  *

Ньурбаҕа Кэрэ киһи уола күүс-

тээх Соппуруон кэриэһигэр мас 
тардыһыытыгар республика биир 
күүстээх күрэхтэһиитэ буолан аас-

та. Биһиги улуустан ааспыт 2015 с. 
«Дыгын оонньууларын» кыттыыла-

ахтара тутум эргииригэр республи-

ка рекордсмена Егор Протопопов, 
Дьулус Охлопков, Роман Заровняев 

уонна уолаттарга Владимир Габы-

шев баран ситиһиилээхтик кыттан 
кэллилэр.

Күрэхтэһии түмүгүнэн уолат-

тарга 80 киилэҕэ Габышев Владимир 
чемпион үрдүк аатын сүгэн сыана-

лаах бириис хаһаайынынан буолла. 
Улахан дьоҥҥо 80 киилэҕэ Заров-

няев Роман утарылаһааччыларын 
барыларын кыайыталаан, кыайыы 
пьедесталын үрдүкү кэрдииһигэр 
тахсан сыаналаах бирииһинэн на-

ҕараадаланна. 105 киилэҕэ Охлоп-

ков Дьулус кыайан-хотон, үөрүү 
өрөгөйүн тутан, уот биэрэр генера-

тор бириис хаһаайынынан буолла.
*  *  *

Бу ааспыт өрөбүллэргэ Нам 
улууһун Түбэ нэһилиэгэр волей-

болга Үрүҥ күөл бирииһигэр улуус 
күрэхтэһиитэ буолан ааста. Барыта 
8 уол, 6 кыыс хамаандалара мустан, 
икки күн устата күрэхтэстилэр. 
Күрэхтэһии түмүгүнэн кэрэ аҥар-

дарга I м. - Хатырык, II м. - Нам, 
III м. - Түбэ; уолаттарга: I м. - I Хо-

мустаах, II м. - Түбэ, III м. - Хатыҥ 
Арыы. Уопсай түмүккэ бастакы 
миэстэҕэ Түбэ, иккискэ Хатырык, 
үһүскэ Хатыҥ Арыы хамаандала-

ра таҕыстылар. Күрэхтэһии бастыҥ 
оонньооччутун аатын Хатыҥ Арыы 
хамаандатыттан Никитин Айаал 
ылла. Бастаабыт хамаандаларга 
Үрүҥ күөл эмис соботуттан биир-

дии куулу бириис туттаран, илии 
тутуурдаах ыыттылар.

И. УВАРОВСКАЙ — КҮРҮЛГЭН

Спорт — дьулуур, 
спорт — тулуур СОБО БИРИИСТЭЭХ 

СОНУН КЎРЭХ
Уважаемые воспитате-

ли, родители! Я хочу вам 
рассказать, как я исполь-

зую в работе по развитию 
связной речи у детей до-

школьного возраста приёмы 
мнемотехники. В детской 
речи множество проблем: 
трудности в построении 
монолога, плохая дикция, 
отсутствие навыков куль-

туры речи. А нам, педагогам, 
необходимо научить ребён-

ка связно, последовательно, 
грамматически правильно 
излагать свои мысли, рас-

сказывать о различных со-

бытиях окружающей жиз-

ни. Как любая работа, мне-

мотехника строится от про-

стого к сложному. Начала 
работу с простейших мне-

моквадратов. Серию этих 
квадратов мы рисовали вме-

сте с детьми. Я сразу объ-

яснила детям, что по этим 
рисункам можно интересно 
рассказать о диких живот-

ных, и что каждое окошко 
что-то обозначает. Содер-

жание мнемотаблицы - это 
графическое или частично 
графическое изображение 
персонажей сказки, явле-

ний природы, некоторых 
действий и т.д. путем выде-

ления главных смысловых 
звеньев сюжета рассказа. 
Главное - нужно передать 
условно-наглядную схему, 
изобразить так, чтобы на-

рисованное было понятно 
детям. Мнемотаблицы-схе-

мы служат дидактическим 
материалом в моей работе 
по развитию связной речи 
детей. Я их использую для: 
обогащения словарного за-

паса, при обучении состав-

лению рассказов, при от-

гадывании и загадывании 
загадок, при заучивании 
стихов. Данные схемы по-

могают детям самостоя-

тельно определить главные 
свойства и признаки рас-

сматриваемого предмета, 
установить последователь-

ность изложения выявлен-

ных признаков; обогаща-

ют словарный запас детей. 
Мнемотаблицы особенно 
эффективны при разучива-

нии стихотворений. Суть за-

ключается в следующем: на 
каждое слово или маленькое 
словосочетание придумы-

вается картинка (изобра-

жение); таким образом, все 
стихотворение зарисовы-

вается схематически. По-

сле этого ребенок по памя-

ти, используя графическое 
изображение, воспроизво-

дит стихотворение цели-

ком. Работу на занятиях по 
мнемотаблицам строю в три 

этапа. 1 этап: Рассматрива-

ние таблицы и разбор того, 
что на ней изображено. 2 
этап: Осуществляется пере-

кодирование информации, 
т. е. преобразование из аб-

страктных символов слов в 
образы. 3 этап: После пере-

кодирования осуществля-

ется пересказ сказки или 
рассказа по заданной теме с 
помощью воспитателя.

Результаты моей работы 
видны по достижениям моих 
воспитанников: Шапошни-

кова Карина, которая стала 
дипломантом II степени за 
участие в республиканском 
заочном интеллектуальном 
конкурсе юных исследова-

телей «Я познаю мир», Ви-

нокурова Уйгулаана заняла 
II место в заочном литера-

турно-музыкальном чтении 
«Уруйдан, Улуу Кыайыы!», 
Хамарова Айыыллана стала 
дипломантом II степени в 
номинации «Художествен-

ное слово» за участие на фе-

стивале III Регионального 
конкурса «Зима начинается 
с Якутии».

Чем раньше мы научим 
детей рассказывать или пе-

ресказывать, используя ме-

тод мнемотехники, тем луч-

ше подготовим их к школе, 
так как связная речь явля-

ется важным показателем 
умственных способностей 
ребенка и готовности его к 
школьному обучению.

Л.М. ЯДРИХИНСКАЯ,
 МБДОУ №4 «Чэчир»

Из опыта работы

РАЗВИВАЕМ 
СВЯЗНУЮ РЕЧЬ

Этэҥҥэ сырыттахха күн-
дьыл биллибэккэ ааһар эбит. Аҕа 
дойду сэриитэ Улууканнаах кы-

айыынан түмүктэммитин кэннэ 
дьон-сэргэ дьэ сут-кураан, сэрии 
ыар кэмнэрин кытта сэргэстэһэ 
ааспытын туораан үөрэ-көтө 
саҥа олоҕу чөлүгэр түһэриигэ 
көхтөөхтүк ылсыһан барбыт-

тара. Манна уоттаах сэрииттэн 
этэҥҥэ эргиллэн кэлбит биһиги 
хоһуун уолаттарбыт олох бары 
салаатыгар төһүү үлэһиттэ-

ринэн буолбуттара. Ол курдук 
старшай лейтенант Аргунов 
Алексей Егорович Нам орто ос-

куолатыгар оҕолору байыаннай 
үөрэххэ үөрэтиигэ военругунан 
эрчимнээхтик үлэлээн барбыта. 
Кини баара-суоҕа 30 саастааҕар 
төһө да сэрииттэн ылбыт ыар 
араанньалааҕын үрдүнэн оҕо-

лору 1946 сыл сааскы каникул-

ларыгар ыраах Майаҕа тиийэ 
хайыһарынан походтуулларын 
кытта тэрийбитэ. Оччотооҕу ас-
таҥас тиийбэт кэмигэр (сэрии 
кэмигэр олохтоммут карточнай 
систиэмэ 1947 с. ахсынньы 27 
күнүгэр Советскай Союзка хан-

нык да государство иннинэ суох 
оҥоһуллубута) походка кыттар 
оҕолору анал гимнастерканан, 
ыстаанынан уонна паегунан — 
американскай консерванан ти-

ийэ хааччыйбыта. Хайыһарбыт 
хатыҥ хаптаһыныттан оҥоһул-

лубут, сыромят быалаах буолара. 
Алексей Егорович походка 

кыттааччылары бэйэтэ сүүмэр-

дээн ылбыта. Онно Афоня Мар-

ков, Оҕотоо Слепцов, Гоша Коря-

кин, Егор Сысолятин,  Илья Ере-

меев, Петр Москвитин, Прокопий 
Гаврильев, Дмитрий Попов уон-

на Николай Попов киирбиттэрэ. 
Биһигини Нам орто оскуолатын 
үөрэнээччилэрэ учууталларды-

ын бука бары переменаҕа тах-

саннар уруй-айхал, үөрүү-көтүү 
доҕуһуоллаах уһун айаҥҥа ата-

арбыттара. Онно доҕуһуоллатан 
биһиги Никольскайга диэри 
наар күрэхтэһэн таҕыстыбыт. 
Мин дьоммуттан телеграмма 
остуолбата арыттаах хаалан ис-

тим. Бу дэриэбинэни дьэ маҥнай 
көрдүм, төһө да Арыы Тииккэ 
хас да сыл олорбутум үрдүнэн, 
мантан соҕуруу диэки үктэнэ 
илигим. 1 Хомустаах таҥара 
дьиэтигэр олус сылайан тиий-

дим, «хайдах-хайдаҕый, кыайан 
сылдьыа суохпун дуу?» диэн са-

нааҕа тиийэ ыллардым. Онтон 
онно тото аһаан баран салгыы 
айаннааһыҥҥа сылаам тахсан 
хаалбыт, уолаттарбын кытта 
тэҥҥэ хайыһарынан сыылларыы 
буолла. Киллэмҥэ сөпкө сотору 
соҕус тиийэн оскуолаҕа түстүбүт. 
Хоноот, сарсыарда туран куо-

ракка тэбиннибит, күн ортото 
тиийдибит, культпросвет техни-

кумугар түстүбүт. Ол киэһэ Саха 
театрыгар «Ньургун Боотур» му-

зыкальнай драматын көрдүбүт. 
Куоракка биир күн өрөөтүбүт, 
кэрэ-бэлиэ сирдэригэр сырыт-

тыбыт. Сарсыныгар күөх хонуу-

нан быһа өрүс кыдьымахтарын 

хаһыйарбытын кэппитинэн туо-

раатыбыт, Майа суолунан баран 
иһэн биир ыалга киирэн чэйди-

иргэ соруннубут. Аспытын рюк-

закпытыгар сүгэ сылдьабыт. Чэй 
көрдөөн иһээри гыммыппытыгар 
дьиэлээхтэр харчы көрдөөтүлэр, 
онно соһуйуу-өмүрүү бөҕө буол-

лубут. Оччотооҕуга ким эмит 
харчылааҕа дуу, театрга воен-

рукпут бэйэтэ төлөөн сырытын-

нарбыта. Миэхэ, тулаайах уолга, 
туох кэлиэй?

Майаҕа күн ортото тиийэн 
кэллибит. Сылаас буолан ти-

рии быалаах хайыһарбыт быата 
атахпыт бөтөҕөтүгэр тиийэн кэ-

лэн кыайан салайтарбакка үрдүк 

сыырын охтон ыла-ыла түстүбүт. 
Сарсыныгар бараары турдахпы-

тына Хара нэһилиэгин Сталин 
аатынан колхоз председателэ ор-

то саастаах дьахтар кэлэн (аатын 
умнан кэбиспиппин): «Биһигини, 
бачча ыраах сиргэ олорор дьо-

ну, оҕолор, хайыһарынан по-

ходтаан кэлэҥҥит сэргэхситти-

гит, - диэн баран чабычахтаах 
арыыны бэлэхтээтэ. Ылымаары 
гыммыппытыгар (бука сүгэрбин 
ыарырҕатан буолуо) «Подарогы 
ылар баҕайыта» дии-дии аатта-

ан, көрдөһөн биэрэ турар. «Майа-
хайа үрдүгэр» диэбиккэ дылы 
дьоно-сэргэтэ эмиэ хайа үрдү-

гэр туралларын көрөн турабыт. 

Үгүспүт куораты маҥнай көр-

бүппүт. Киэҥ сиринэн тэлэһийэн 
баран сарсыныгар, дьиэбитигэр 
Намныыр киэһэбитигэр, Алек-

сей Егорович: «Дьэ, хайыыбы-

тый? Сарсын күнүнэн аара хом-

мокко айанныырга сөбүлэһэҕит 
дуо?» - диэн ыйытыытыгар бары 
«Сөбүлэһэбит» диэтибит. «Чэ, 
оччоҕуна эрдэ соҕус утуйуҥ, 
сынньаныҥ. Мин эһигини сар-

сыарда 6 чааска уһугуннарыам», 
- диэтэ. 

С а р с ы а р д а  к у о р а т ы 
хайыһарбытын сүкпүтүнэн 
т у о р а а н  б а р а н ,  д ь э  к э т э н 
«Киллэмҥэ» кэлэн аһаатыбыт, 
онтон мырааны тахсан сынньа-

на турдахпытына военрукпут: 
«Мантан ылата бэйэҕит билэр-

гитинэн, кыаххытынан тэбиҥ», 
- диэн көҥүллээтэ. Ити инни-

нэ кини биһигини өрүү кэтии-
көрө сылдьара. Уолаттарбыт 
өрөкүһүү бөҕө буоллулар. Илин-
кэлин түсүһэ-түсүһэ сүүрүү 
кытаанаҕа. Ол курдук тутуспу-

тунан «Долохоноҕо» (ГАИ по-

ста) тиийэ, дьиэбэр уолаттарбын 
кытта тэҥҥэ кэлэн турардаах-

пын. Билигин кырдьан баран са-

наатахпына Алексей Егорович 
Аргунов оҕолор эт-хаан өттү-

нэн бөҕөргүүллэригэр, өй-санаа 
сайдыытыгар үтүөкэн үлэни-
хамнаһы ыытыспыт биир бастыҥ 
учууталбыт эбит. 

Ылдьаа ЕРЕМЕЕВ,
Тыыл бэтэрээнэ, Нам селота

Ааспыт олох ахтылҕана 70 СЫЛ АНАРАА ӨТТЎГЭР

РЕШЕНИЕ
6 марта 2016 года № 3

О регистрации кандидата 
на главу муниципального 
образования «Модутский 

наслег»
В связи с проведением до-

срочных выборов главы муни-

ципального образования «Мо-

дутский наслег» избирательная 
комиссия муниципального об-

разования «Модутский наслег» 
решает:

1. Зарегистрировать 06 марта 
2016 года, 11 ч. 25 мин. кандида-

та на должность главы муни-

ципального образования «Мо-

дутский наслег» Сокольникова 
Петра Григорьевича, самовы-

движенца.
2. Выдать Сокольникову Пе-

тру Григорьевичу удостовере-

ние о регистрации кандидата на 
должность главы представитель-

ного органа муниципального об-

разования «Модутский наслег».
3. Опубликовать настоящее 

решение в средствах массовой 
информации.

Председатель избирательной 
комиссии А.А. Ядрихинский

Секретарь избирательной 
комиссии С.Н. Ядрихинская-

Попова

® ЫТЫКТАБЫЛЛААХ НАМ 
УЛУУҺУН ОЛОХТООХТОРО, 

ЫАЛДЬЫТТАРА!
«TORUT UU» тэрилтэ кы-

һыҥҥы үлэ режимигэр киирби-

тин биллэрэр:
Үлэ күннэригэр сарсыарда 

9.00-тан 18.30 ч. дылы үлэлиибит.
Дьиэҕэ илдьэн биэрии дис-

петчерэ сарсыарда 9.00 киэһэ 
18.30 ч. дылы сакааһы ылар.

Өрөбүл күммүт хас нэдиэлэ 
баскыһыанньата уонна тохсун-

ньу 1 күнэ.
Атыыга бааллар: помпалар, 

кулердар, ону таһынан сканди-

навскай хаамыы тайахтара.
Кирдээх, саһарбыт уонна 

хайдыылаах баллоннары төттө-

рү ылбаппыт.
Намҥа: Чернышевскай уул. 

6-та, «Олоҥхо» атыы киинэ
Аппааныга: Лена уул. 16-та, 

өрөбүлэ суох.
Аадырыска тиэрдии те-

лефоннара: 8-924-873-73-11, 
8-914-300-11-70

Төрүт уу — Чэгиэн турук — 
Үйэлээх олох

® М.К. Аммосов аатынан Хо-

тугулуу Илин Федеральнай Уни-

верситет (СВФУ) иһинэн идэни 
үрдэтэр «Өбүгэ сиэрин-туомун» 
уһуйаанын үөрэҕин барбыт анал 
үөрэхтээх, Айылҕаттан ыйаах-

таах, анал айдарыылаах идэлээх 
Алгысчыт, арчыһыт:

1. Араас эйгэттэн, дириҥэтэн 
ыраастааһын үлэтин толорор, 
арчылыыр, сүбэ-ама, харысхал 
оҥорор.

2. Араас тэрээһиннэргэ Алгыс 
сиэрин-туомун үлэтин ыытар.

3. «Киһи, айылҕа уонна Ал-

гыс» диэн темаҕа курс ыытар.
Тел. 8914820-94-76

® ЧааЇынай дьиэ атыыланар, 
уһаайбата 26 суотай. Сыаната 
кэпсэтиинэн. Ийэ хапытаалынан 
төлөһүөххэ сөп. 1 Хомустаах.
Тел. 89640764787, 25-3-05 (дом.)

® Закупка теплиц из поли-

карбоната. Цены от 12500 руб.
Тел. 89243670207

® Грузовые перевозки.
Тел. 89644232507

® Продаю частный дом (соб-

ственность, 15 соток, водопровод, 
септик).

Тел. 89243661967

® Продается зем. участок 12 
соток в с. Намцы в р-не Ипподром 
(имеется свет, газ рядом) — 500 
тыс. руб.

Тел. 89841089983

® Грузовые перевозки по се-

лу, по городу.
Тел. 89243661967, 89841160270, 

89644258617

® Продаю усадьбу 15 соток 
по ул. Жиркова, 17. Цена - 500 
тыс. руб..

Тел. 89644239716

Куплю усадьбу ближе к цен-

тру.
Тел. 89644239716

® Продаю, меняю креста 97г. 
100 кузов, 1жз 2,5л, масло не ест, 
акпп не пинает, ходовка в норме - 
200 тыс. руб. Торг.

89142286185 ватсап

Считать недействительным 
утерянный военный билет АХ 
0543783 от 31.05.06 г. на имя Гри-

горьева Анатолия Анатольевича

Фрунзе нэһилиэгин кылаабынай бухгалтерыгар 
Ноговицына Анна Ильиничнаҕа, бииргэ төрөөбүттэ-

ригэр, аймахтарыгар тапталлаах оҕото, бырааттара
НОГОВИЦЫН

Денис Николаевич
эдэр сааһыгар соһумардык күн сириттэн барбыты-

нан дириҥ кутурҕаммытын тиэрдэбит, хомолтоҕутун 
тэҥҥэ үллэстэбит.

Балыыһа бухгалтериятыгар өр кэмҥэ бииргэ 
үлэлээбит коллегаларыҥ

Выражаем глубокое соболезнование дочерям 
Александре, Надежде, внукам, родным и близким 
в связи с кончиной после тяжелой болезни нашей 
дорогой первой учительницы, ветерана педагоги-

ческого труда
ОКОНЕШНИКОВОЙ

Татьяны Михайловны.
Помним, скорбим.

Выпуск 1972 года

Сүүрбүт-көппүт оҕо сааспыт 
арахсыспат доҕоро, күндү киһи-

бит Наденька бу орто туруу-ба-

раан дойдуттан күрэммитэ кулун 
тутар 12 күнүгэр номнуо биир 
сыла буолар…

Надя 1987 сыллаахха олун-

ньу 11 күнүгэр Бөтүҥ нэһилиэгэр 
Лукиннар дьиэ кэргэннэригэр 
бастакы күүтүүлээх оҕонон күн 
сирин көрбүтэ. Надябыт кыра 
эрдэҕиттэн көрсүө-сэмэй, кы-

раттан да үөрэр бэрт сырдык ис 
дууһалаах оҕо 
этэ. Детсадка да 
буоллун, оскуо-

лаҕа да буоллун 
хаһан даҕаны 
этиһиини саҕа-

лаабытын, ула-

хан дьоҥҥо ку-

руубайдаабы-

тын өйдөөбөп-

пүт. Оскуолаҕа 
үөрэнэр сыл-

ларыгар үөрэҕэр олуһун диэн 
кыһаллаахтыыра. 2005 сыл-

лаахха Бөтүҥ орто оскуолатын 
бүтэрээт, сөбүлээн талан ылбыт 
үөрэҕэр, Нерюнгритааҕы меди-

цинскэй колледжка, «Сестрин-

ское дело» туттарсан киирбитэ. 
Үөрэҕин бүтэрээт талан ылбыт 
идэтинэн Намынан, куоратынан 
сылдьан  үлэтигэр олус бэрини-

илээхтик үлэлээбитэ. 
Надябыт кыра эрдэҕиттэн би-

һиги дьиэ кэргэҥҥэ, кыргыттара 
аҕыйах ыалга, төрдүс кыыс оҕо 
курдук киирэ-тахса сылдьара. 
Саҥа дьыл буоллун, төрөөбүт күн  
буоллун саамай күндү киһибит, 
куруук күүтүүлээх ыалдьыт бу-

олара. Илии тутуурдаах, өттүк 
харалаах күлэн-үөрэн, кэпсээн-
ипсээн киирэн кэлэрэ субу баарга 
дылы. Ыарахан кэмнэрбитигэр 
сүбэ-ама биэрэн куруук өйүүрэ.

Үһүөн биир сылга үөрэхпитин 
бүтэрэн үлэһит буолан субуота-
өрөбүл көрсөрбүт. Куоракка үлэ-

лиир кэмнэригэр өрөбүллэри 

кэтэһэрбит. Дьүөгэбит күү-

лэйдии кэлэрэ олус үөрүүлээх 
буолааччы. «Үчүгэй аскытын 
астааҥ, чэйгитин оргутуҥ», — 
диэн дьаһайдаҕына үөрэ-көтө 
остуол бэлэмниирбит. Аҥардас 
кини үөрбүт-көппүт дьүһүнүн 
көрөн күннээҕи сылаа ааһара. 
Күлэн-үөрэн атах тэпсэн оло-

рон чаас хас буолбутун ум-

нан кэпсэтэрбит. Надябыт төһө 
да биһиги дьиэ кэргэҥҥэ ула-

аппыт оҕо курдук да буоллар 
хойукка дылы аҕабытыттан 
толлоро уҕараабатаҕа. Сорох 
ардыгар түүннэри кэпсэтэн 
мэһэйдээтэхпитинэ аҕабытыт-

тан «утуйуҥ» диэн мөҕүллэрбит 
бу баарга дылы. 

Оҕо сааспыт доҕоро, 
Эдэр сааспыт дьүөгэтэ, 
Үөрбүт-көппүт кэмнэрбит
Арахсыспат туоһута,
Дьылҕа-хаан ыйааҕынан
Күн сирин кэрэтиттэн,
Олох үгүс дьолуттан
Матаахтааҥҥын бардаҕыҥ…
Эн кэрэ-нарын мөссүөҥҥүн,
Сырдык, ыраас ис дууһаҕын,
Үөрбүт-көппүт истиҥ мичээргин
Умнуохпут суоҕа өрүү биһи.
Эн эппит тустаах тылларгын,
Истиҥ-иһирэх сүбэлэргин
Үйэбит-сааспыт тухары
Сылаанньытан 

илдьэ сылдьыахпыт…
Күндү киһибит, Надень-

кабыт,  биһиги  өйбүтүгэр-
санаабытыгар эн сырдык мөс-

сүөнүҥ үйэбит-сааспыт тухары 
өрүү тыыннаах буолуо!

Амалия, Уля Суздаловалар

Быйылгы тохсунньу тиһэх, 
олунньу саҕаланыытын тыалла-

ах, дьыбардаах күннэрэ биһиэ-

хэ, Нам орто оскуолатын 10 «б» 
кылааһын 1969 с. бүтэрбиттэргэ, 
олус да хаҕыс, дьиппиэн сикки-

эринэн киирэн таҕыстылар. Ол 
курдук, тохсунньу бүтэһигэр 
биһиги кэккэбититтэн Рехля-

сова Анна Степановна бу Ор-

то дойдуттан букатыннаахтык 
араҕыста. Эмискэ, соһуччу... Аня-

бытын тиһэх суолугар атаара-

аппытын кыта-

ры, сотору, Дьо-

куускай куо-

раттан соһумар 
с у р а х  к э л л э . 
Аны, өлөр өлүү 
Горохов Миха-

ил Константи-

новиһы, биһи-

ги Миккээби-

тин, ылан бар-

быт. Аня, Ми-

ша саха сэмэй, 
чиэһинэй, үлэ 
өрөгөйүн үр-

дүктүк,  үөһэ 
т у п п у т  д ь о н 
этилэр. Кими-

эхэ барытыгар 
холобур буолар 
дьон. Аня тиһэх 
күнүгэр диэри 
«Радуга» маҕаһыыҥҥа үлэлии-
хамсыы, тохтоон ылар бокуойа 
суох, букунаһа сылдьыбыта. 
Дьиҥнээх хомуньуус, «Үлэ Кы-

һыл Знамята» уордьан кавале-

ра, Үрдүкү сэбиэт дьокутаата, 
боруоста кыраһыабай киһи этэ, 
биһиги Анябыт. Онтон Миша ли-

ричнэй майгылаах, талааннаах 
худуоһунньук, олус романтич-

най, сентиментальнай да диэх-

хэ сөп, били ырыаҕа, хоһооҥҥо 
хоһуллар олоҥхо бухатыыры-

ныы хорсун-хоодуот киһи буо-

лара. Атын кэм, атын эйгэ эбитэ 
буоллар, кини дьиҥнээх рыцарь, 
мушкетер бэрдэ буолуо эбитигэр 
олох саарбахтаабаппыт.

Аня, Миша! Быдан күннэр-

гэ, дьылларга бырастыыларыҥ! 
Чугас дьоҥҥутугар, аймахтар-

гытыгар, бырааттаргытыгар-
балыстаргытыгар өрүү харыс-

тыыр аанньал, дурда-хахха буо-

ла сылдьаргытыгар эрэнэбит, 
саарбаҕалаабаппыт.

Раиса, Таня, Коля Кули, Ганя, 
Алеша ааттарыттан Борис

Выражаем глубокое соболезнование 
подруге Матрене Николаевне и детям Лене, 
Ирине, Марии, Надежде, родным и близким 
в связи с кончиной 12 марта с.г. от тяжелой 
болезни любимого мужа, отца дедушки

МУРЗИНА
Сергея Юрьевича.

Скорбим вместе с вами.
Подруги

Выражаем глубокое соболезнование на-

шему однокласснику Дьяконову Алексею, 
родным и близким в связи с кончиной после 
тяжелой болезни горячо любимой матери

ДЬЯКОНОВОЙ
Натальи Игнатьевны.

Скорбим вместе с вами.
Одноклассники и 

кл. рук. Новгородова Л.Г.

КЭРИЭСТЭБИЛ

Аламай маҥан күммүт сылаа-

Їынан илгийэн турдаіына, та-

Їырдьа бастакы күрэхтэЇиибит 
- олунньу бүтүүтэ коммуналь-

най хаЇаайыстыба үтүөлээх 
үлэЇитэ, ветеран суоппар С.Е. 
Балаганскай сырдык кэриэЇигэр 
«УАЗ экстрим — 2016» ыыты-

лынна. КүрэхтэЇиигэ барыта 7 
экипаж 14 массыына кытынна, 
күрэхтэЇээччилэр балаЇыан-

ньа быЇыытынан 4 көрүҥҥэ 
күрэхтэстилэр.

Саамай күүтүүлээх түгэни-

нэн «Супер экстрим на призы 
С.Е. Балаганского» абсолютнай 
чемпионат буолла. 4 көрүҥ түмү-

гүнэн: I м. – «Синема», А.И. Соба-

кин, С.Ю. Яковлев, В.Е. Яковлев, 
И.Н. Колесов, II м. – «Неулови-

мые мстители» М.В. Бурнашев, 
Н.Н. Сивцев, И.И. Сивцев, А.И. 
Сивцев, III м. – «Монстр» И.Г. 
Борисов, З.Н. Протопопов, Е.В. 
Никонов, А.А. Григорьев. Ба-

стаабыт экипажтарга «Намком-

мунтеплоэнерго» профсоюһун 
аатыттан С.Г. Кокарев, Е.А. Тихо-

нов, Авто хозяйства Гараж, Сер-

гей Егорович бииргэ үлэлээбит 
үөлээннээхтэрэ И.И. Гаврильев 
эҕэрдэ суруктарын кытта хар-

чынан сертификаттарын туттар-

дылар. Г.Г. Кириллин, 1-кы кыла-

астаах профессионал-суоппар, 
социалистическай куоталаһыы 
хас да төгүллээх кыайыылааҕа, 
президент грамотатын хаһаа-

йына «За вклад в укрепление 
государственности республики» 
диэн ис хоһоонноох эҕэрдэ суру-

гу кытта харчынан сертификаты 
аймахтарын ааттарыттан гимна-

зия директора А.В. Новгородов 
туттарда.

Ити кэнниттэн кэтэһиилээх 
абсолютнай «Супер экстриммит» 
саҕаланна. Стартыыр көнөҕө ба-

рыта 15 массыына турда. Сиэни-

кэй күөлүн соҕуруу уһугуттан 
киһи хараҕа ылар-ылбат сирит-

тэн старт бэриллээтин кытта, 
массыыналар газ да газ, сүтэ-
сүтэ көстөллөр. Финиш чугаһыар 
диэри 4-5 массыына тэбис-тэҥҥэ 
испиттэрэ, онтон, доҕоор, финиш 
буолара 10 миэтэрэ хаалбытын 
кэннэ, күрэхтэһии трассатын 
илин өттүттэн хаары кытта хаар 
үүт өҥнөөх УАЗ-31519 «Хантер» 
«Бешеные кролики» экипаж, В.В. 
Тимофеев, С.В. Бугаев биирдэ 

баар буола түспүтэ да, финишкэ 
бастакынан ойутан киирэн С.Е. 
Балаганскай төрөппүт уола С.С. 
Балаганскай илиититтэн кыай-

ыы кубогын, грамотаны уонна 
харчынан бириэмийэни тутту-

лар. Тымныыны тымныы диэ-

бэккэ, балайда элбэх кыттааччы 
уонна көрөөччү мустан, «Хаар 
— Айан» федерацията үчүгэй-

дик үлэлээн күрэхтэһии үрдүк 
таһымҥа ааста.

И. УВАРОВСКАЙ — 
КҮРҮЛГЭН

Бэлиэ түгэн БАЛАГАНСКАЙ 
КЭРИЭҺИГЭР

БИЛЛЭРИИЛЭР

ГРАФИК 
прохождения предварительных и периодических медицинских 

осмотров организации Намского улуса на 2016 год
      Период                                            Организация

Январь-февраль    МО «Намский улус», крестьянские хозяйства, молокосдатчики 
СХПК «Эрэл»

Март МБДОУ, МБОУ, администрации с. Кобякон, Арбын, Фрунзе, 2 Хо-

мустах, Бетюнцы

Апрель НСОШ № 1, НСОШ № 2. МБДОУ № 1, 2, 3, 4, ОАО «Ростелеком», 
Почта России

Май
МБДОУ № 5, 6, 7, 8, 9, 10, 11, 12, Намская начальная школа, Нам-

ская школа-сад, ДЦ Түөлбэ, МБДОУ, МБОУ, администрация с. 
Хамагатта, с. Никольцы

Июнь НСРЦН,ОАО «Якутскэнерго» Намский РЭС, ТЦТР ГУП, МБДОУ, 
МБОУ, администрации с. Тюбятцы, Хатырык, Маймага

Июль НУГ, МБДОУ, МБОУ, администрации с. Модут, Едейцы, 1 Хомустах, 
Партизан, Тастах, Салбан, Управление ветеринарии

Август МБДОУ, МБОУ, администрации с. Хатын Арыы, Графский Берег, 
Красная Деревня, Искра, НПК, Намский техникум Гр. Берег

Сентябрь НДПИ, Намская ДШИ, АО «НКТЭ», «Намгазстрой», АО «Саха-

транснефтегаз», ОАО «Саханефтегазсбыт», «Туймада-нефть»

Октябрь Центр образования, Управление образования, Центр дополнитель-

ного образования, ДЮСШ, ОГПС МО Намский

Ноябрь ОАО «Якутскэнерго» Энергосбыт, МО «Ленский наслег», УПФ, 
ОАО «Сбербанк»

Декабрь Прочие организации по заявке. Формирование отчета


